
Svar på spørsmål vedk. nedlegging av klasser for framandspråklege elevar ved 
Bergen katedralskole 
 
Fylkesrådmannen viser til spørsmål frå Tom Sverre Tomren i fylkesutvalet 22. nov. 2017: 
 

«I media kan vi lese om uheldige virkninger av eventuell nedlegging av klasser for fremmedspråklige ved 
Bergen katedralskole. Jeg ber om en kort redegjørelse for situasjonen om handlingsrommet i denne saken» 
 

Bergen katedralskole har eit treårig studiepesialiserande tilbod spesielt organisert for minoritetsspråklege.  
Skulen har ein klasse på kvart årstrinn, med 15 plassar på kvart trinn. For å tilpasse tilbodet til krava i opplæringslova 
vert tilbodet frå hausten 2018 lagt om slik at desse elevane går første året i eiga gruppe og deretter går inn i ordinære 
klassar på Vg2 og Vg3.  
 
Opplæringslova § 3-12 gjev fylkeskommmunen høve til å organisere undervisninga for minoritetsspråklege som ikkje 
har tilstrekkeleg dugleik i norsk i eigne grupper i inntil to år. Det er stilt visse vilkår til inntak til ei slik gruppe. Vilkåra er 
det gjort greie for i tilleggsnotat til saka om justering av tilbodsstrukturen (klassesaka), som vart handsama i 
fylkesutvalet 7. desember 2017, sak 293/17.   
 
Utover dette opnar opplæringslova for at elevane på studieførebuande utdanningsprogram kan få omdisponert inntil 
280 timar av det ordinære timetalet, men dei må vere elev i ein ordinær klasse i dei resterande timane. Det er gjort greie 
for vilkåra for denne tilpassinga i notatet det er vist til i avsnittet over. 
  


